
 

ПРЕДЛОГ НА ЗАКОН ЗА 
ИЗМЕНУВАЊЕ И ДОПОЛНУВАЊЕ НА  

ЗАКОНОТ ЗА ВОЗДУХОПЛОВСТВО 
 
 

Член 1 
 Во Законот за воздухопловство (“Службен весник на Република Македонија” 
бр.14/2006, 24/2007, 103/2008 и 67/2010), во членот 4 во точката 71, зборовите: 
”панорамско летање,” се бришат. 
 

Член 2 
 Во член 9 став (5) се менува и гласи: 

„(5) За претседател и член на Управниот одбор можат да бидат именувани лица 
од редот на вработените, вработени во други правни лица што вршат дејност од 
областа на цивилното воздухопловство основани од државата и вработени во други 
правни лица освен ако тоа не претставува конфликт на интереси согласно закон.“  

 
Член 3 

Во член 9-г став (2) зборот „именува“ се заменува со зборот “избира“. 
 

Член 4 
Во членот 9-д став (1) алинејата 11 се менува и гласи: 
“- издава оперативни директиви за безбедност и обезбедување од дејствија на 

незаконско постапување,”. 
 

Член 5 
Забелешка: Предлог текстот за изменување и дополнување на член 12 од Законот за 
воздухопловство ќе биде даден по усвојување на Информацијата во врска со 
нерешено финансирање на Агенцијата за цивилно воздухопловство бр.02-15/2 од 
15.02.2011 година доставена до Владата на Република Македонија, а која содржи три 
предлог решенија. 

 
Член 6 

Во член 13 став (5) се менува и гласи: „Ревизорскиот извештај за претходната 
година Управниот одбор на Агенцијата го доставува до Собранието на Република 
Македонија најдоцна до крајот на јуни секоја година.“ 

 
Член 7 

Во член 34 став (4) се брише. 
 
 

Член 8 
Во членот 53 ставот (1) се менува и гласи: 
“(1) Услугите на воздухопловна навигација се даваат врз ексклузивна основа во 

рамките на посебни блокови на воздушниот простор кој спаѓа под надлежност на 



Република Македонија од страна на давател на услуги на воздухопловна навигација 
кој треба да е дезигниран од страна на Владата на Република Македонија под услов 
да поседува уверение за оспособеност за давање на услуги на воздухопловна 
навигација.” 

Ставот (2) се менува и гласи: 
”(2) Во услови на постоење на функционален воздушен блок  воспоставен со 

меѓународен договор согласно член 57 на овој закон, кој се протега преку воздушниот 
простор на Република Македонија, земјите потписнички заеднички дезигнираат со 
договорот еден или повеќе даватели на услуги на воздухопловна навигација и ги 
определуваат нивните права и обврски.” 

По став (2) се додава нов став (3) кој гласи: 
„(3) Дезигнацијата од став (1) и (2) на овој член се однесува на давање на ATС 

услуги и метеоролошки услуги“. 
Ставот (3) станува став (4). 
Ставот (4) кој станува став (5) се менува и гласи: 
”(5) На даватели на услуги на воздухопловна навигација кои имаат главно 

седиште или регистрирано претставништво во Република Македонија, уверението за 
оспособеност за давање на услуги на воздухопловна навигација им го издава 
Агенцијата како национална надзорна власт, со рок на важење од една година.” 

Ставовите (5), (6), (7) и (8) стануваат ставови (6), (7), (8) и (9). 
 

Член 9 
 Во членот 84 став (2) зборот:”домашен” се брише. 
 Во ставот (3) зборовите: ”домашните превозници” се заменуваат со зборот: 
”превозниците”.  

 
Член 10 

Во член 86-а по став (6) се додаваат нов став (7) кој гласи: 
 „(7) Агенцијата е надлежно тело согласно Регулативата 1107/2006 на ЕУ за 
обезбедување на правата на лица со инвалидитет и лицата со намалена подвижност.“ 

 
Член 11 

Во членот 126 став (4) зборовите: ”екипажот и воздухопловно-техничкиот 
персонал кој се наоѓа во воздухопловот” се заменуваат со зборовите: ”комисијата 
определена од Агенцијата”. 

 
Член 12 

Во член 182 ставовите (2) и (3) се бришат. 
 

Член 13 
Во членот 188 став (1) точка 1) бројот “4” се заменува со бројот ”3”. 
 

Забелешка: Оваа измена треба да се изврши по измена на член 12. 
 

Член 14 
 Во членот 190 став (1) точка 17) зборовите:”став (2)” се бришат. 

Член 15 
 Во членот 190-а зборот ”инспекторот” се заменува со зборот “Агенцијата”. 
 

Член 16 
 Во членот 197 по бројот: ”70/2001)” се додаваат зборовите: ”и подзаконските 
акти донесени врз основа на овој закон”.  
 

Член 17 
 Овој закон влегува во сила осмиот ден од денот на објавувањето во “Службен 
весник на Република Македонија”. 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


